
            PS.nr.68/2019  

 

GJYKATA THEMELORE NË PRISHTINË - DEPARTAMENTI SPECIAL, 

Kryetari i Trupit Gjykues - Gjyqtari Valon Kurtaj, në çështjen penale kundër të akuzuarit A.Sh. 

nga P., i akuzuar për veprën penale të shmangies nga tatimi në vazhdimësi nga neni 249 

paragrafi 2 lidhur me paragrafin 1 të KPK, sipas Aktakuzës PPS.nr.67/2011 të datës                  

20 dhjetor 2012 të Prokurorisë Speciale të Republikës së Kosovës, jashtë shqyrtimit gjyqësor me 

datë 6 janar 2020, merr këtë:    

 

 

A K T V E N D I M 

 
HIDHET Aktakuza PPS.nr.67/2011 e datës 20 dhjetor 2012 e Prokurorisë Special të 

Republikës së Kosovës dhe PUSHOHET procedura penale kundër të akuzuarit A.Sh. nga P., për 

veprën penale të shmangies nga tatimi në vazhdimësi nga neni 249 paragrafi 2 lidhur me 

paragrafin 1 të KPK, për shkak të parashkrimit absolut të ndjekjes penale.      

 

E dëmtuara - Administrata Tatimore e Kosovës, për realizimin e kërkesës pasurore 

juridike udhëzohet në kontest të rregullt civil-juridik.   

 

Shpenzimet e kësaj procedure penale bien në barrë të mjeteve buxhetore.   

 

 

A r s y e t i m 

 

 Me datë 20 dhjetor 2012, Gjykata Themelore në Prishtinë - Departamenti i Përgjithshëm, 

ka pranuar Aktakuzën PPS.nr.67/2011 të datës 20 dhjetor 2012, aktakuzë e dorëzuar nga 

Prokuroria Speciale e Republikës së Kosovës, ndaj të akuzuarit A.Sh., për veprën penale të 

shmangies nga tatimi në vazhdimësi nga neni 249 paragrafi 2 lidhur me paragrafin 1 të KPK.     

 

Në vitin 2019, në Gjykatën Themelore në Prishtinë, është konstituar Departamenti 

Special, respektivisht ky konstituim dhe funksionalizim është bërë bazuar në Rregulloren 

Nr.03/2019 të Këshillit Gjyqësor të Kosovës. Departamenti Special, nën kompetencën e tij ka të 

gjitha rastet të cilat janë kompetencë lëndore e Prokurorisë Speciale të Republikës së Kosovë, 

pra të gjitha rastet për të cilat nuk është mbajtur shqyrtimi fillestar.  

 

 

 



 

 Me datë 20 dhjetor 2019, Departamenti Përgjithshëm i Gjykatës Themelore në Prishtinë, 

ka deleguar në kompetencë lëndore këtë rast penal në Departamentin Special të Gjykatës 

Themelore në Prishtinë, për faktin se akti akuzues është i ngritur nga Prokuroria Speciale dhe se 

për të njëjtin rast nuk është mbajtur shqyrtimi fillestar.               

 

Gjykata - Departamenti Special, me të pranuar rastin në kompetencë, ka shqyrtuar rastin 

dhe nga shkresat e lëndës ka vërtetuar se i akuzuari A.Sh., është i akuzuar për veprën penale të 

shmangies nga tatimi në vazhdimësi nga neni 249 paragrafi 2 lidhur me paragrafin 1 të KPK, për 

të cilën vepër është përcaktuar dënimi me gjobë dhe me burgim prej 6 (gjashtë) muaj deri në 5 

(pesë) vjet burgim.       

       

 Me shqyrtimin e aktakuzës dhe provave të parashtruara në këtë rast, është vërtetuar se i 

akuzuari A.Sh., ka kryer veprën penale nga data 1 janar 2005 deri më datë 31 dhjetor 2009, 

respektivisht sipas aktakuzës veprimin e fundit të tij i akuzuari e ka ndërmarrë me datë                 

31 dhjetor 2019.      

 

Sipas dispozitave të nenit 90 paragrafi 1 pika 4 të KPK, është përcaktuar se për veprën 

penale për të cilën parashihet dënimi me burgim me më shumë se 3 (tre) vjet e deri në 5 (pesë) 

vjet burgim, ndjekja penale nuk mundë të ndërmerret pasi që të ketë kaluar afati kohor prej 5 

(pesë) vjet nga koha e kryerjes së veprës, respektivisht parashkrimi relativ i ndjekjes penale. 

Sipas nenit 91 paragrafi 6 të KPK, ndjekja penale ndalohet në çdo rast kur të ketë kaluar dyfishi i 

kohës së afatit të parashkrimit (ndalesa absolute e ndjekjes penale).   

 

Në rastin konkret për veprën penale të shmangies nga tatimi nga neni 249 paragrafi 2 

lidhur me paragrafin 1 të KPK, afati i parashkrimit relativ është 5 (pesë) vjet, ndërsa parashkrimi 

absolut është 10 (dhjetë) vjet. Bazuar në faktin se kohë e kryerjes së veprës penale sipas aktit 

akuzues është përcaktuar 1 janar 2005 e deri më 31 dhjetor 2009 (koha kur i akuzuari ka 

ndërmarrë veprimin e fundit të tij), nga kjo datë e deri më sot kanë kaluar plotë 10 (dhjetë) vjet, 

që nënkupton se në rastin konkret kemi të bëjmë me parashkrimin absolut të ndjekjes penale.     

 

Nga arsyet e cekura më lartë u vendos si në dispozitiv të këtij aktvendimi e në harmoni 

me nenin 90 e 91 të KPK dhe nenin 358 të KPPRK. 

 

Vendimi mbi udhëzimin në kontest civil të të dëmtuarës - Administrata Tatimore e 

Kosovës, për realizimin e kërkesës pasurore juridike, është marrë në harmoni me nenin 463 të 

KPPRK.    

 

Vendimi mbi shpenzimet procedurale, është marrë në kuptim të nenit 454 të KPPRK. 

 

GJYKATA THEMELORE NË PRISHTINË 

DEPARTAMENTI SPECIAL 

PS.nr.68/2019 datë 6 janar 2020 

 

 

      Kryetari Trupit Gjykues,  

             Valon Kurtaj  

 

UDHËZIM JURIDIK: kundër këtij aktvendimi lejohet ankesa në afat prej 3 (tri) ditëve nga dita 

e pranimit të të njëjtit, Gjykatës Apelit në Prishtinë - Departamentit Special, përmes Gjykatës 

Themelore në Prishtinë - Departamentit Special.    


